
২২
প্ৰজাতন্ত্ৰৰ ঘোষণা


নেপালৰ এই সিংহাসন এটা দুৰ্গ...

ঈশ্বৰে নিজেই তৈয়াৰ কৰা এটা দুৰ্গ।






 সংবিধান সভাৰ নিৰ্বাচনৰ ফলাফল ঘোষিত হ’বলৈ আৰম্ভ কৰাৰ লগে লগেই
নেপালৰ ৰজা পৃথিৱী নাৰায়ণ শ্বাহে কৰা উল্লিখিত ঐতিহাসিক মন্তব্যৰ গুৰুত্ব আৰু
বৈধতা নাইকিয়া হৈ পৰিল। ১৮ শতিকাত গা কৰি উঠা গোৰ্খাৰ শ্বাহ সাম্ৰাজ্য নেপালী
বুৰঞ্জীৰ এটা অংশ হ’বলৈ আৰম্ভ কৰিলে।


 অধিকাংশ বিশেষজ্ঞ আৰু পৰ্যৱেক্ষকৰ বিশ্লেষণক ভুল প্ৰমাণিত কৰি মাওবাদী দলে এপ্ৰিলৰ ১০ তাৰিখে অনুষ্ঠিত হোৱা নিৰ্বাচনত স্পষ্টভাৱেই নিজৰ বিজয় সাব্যস্ত কৰে। প্ৰত্যক্ষ নিৰ্বাচনটোত প্ৰাক্তন বিদ্ৰোহী সংগঠনটোৱে ৫০ শতাংশ সংখ্যাগৰিষ্ঠতা লাভ কৰে। ২৮০খন আসনৰ ভিতৰত দলটোৱে ১২০খন আসন লাভ কৰিবলৈ সক্ষম হ’ল। সমানুপাতিক নিৰ্বাচন পদ্ধতিটোত মাওবাদী দলে ৩৩৫খন আসনৰ ভিতৰত ১০০খন আসন লাভ কৰে। গণতান্ত্ৰিক আৰু সাংবিধানিক ৰাজনীতিৰ প্ৰতি আস্থা প্ৰদৰ্শন কৰি অহা আন দুটা প্ৰধান দল নেপালী কংগ্ৰেছ আৰু নেপালী সাম্যবাদী (ইউ এম এল) দলে ক্ৰমে দ্বিতীয় আৰু তৃতীয় স্থানহে দখল কৰিবলৈ সক্ষম হয়।

				 এই পৃষ্ঠাটো শেষবাৰৰ কাৰণে ২২ নৱেম্বৰ ২০২২ তাৰিখে ১৮:২৫ বজাত সলনি কৰা হৈছিল।

